
 
 

Tuar Ceatha a Dhéanamh sa Bhaile 
Is féidir leat a thaispeáint do do leanaí conas tuar ceatha a dhéanamh dóibh féin sa 

bhaile le solas na gréine, gloine uisce, agus scáthán! 

Céard Atá Ag Teastáil Uainn? 

Gloine uisce Scáthán beag amháin Solas na gréine nó lampa 

  

 

Treoracha: 

1. Líon an ghloine leis an uisce 

 

2. Seas in aice leis an bhfuinneog ionas go mbeidh an ghrian ag taitneamh ar an 

ngloine nó, más rud é nach éiríonn leis sin, bain úsáid as do thóirse 



 
 

 

3. Cuir an scáthán san uisce taobh istigh den ghloine, ar fiar 

 

4. Cuardaigh an scáth ar an mballa. Athraigh uillinn an scátháin go dtí go bhfuil 

tuar ceatha le feiceáil agat ar an mballa. Más rud é go bhfuil tú ag úsáid tóirse, 

ná dearmad é a chasadh timpeall go dtí go bhfuil tuar ceatha le feiceáil ar an 

mballa 

 

Cén fáth ar tharla sé sin? 

Is ionann solas na gréine (ar a dtugtar solas bán chomh maith) agus meascán de raon 

na dathanna atá sa tuar ceatha. Go bunúsach, déantar na dathanna éagsúla atá sa 

tuar ceatha a mheascadh le chéile chun dath bán a dhéanamh. 



 
 

Nuair a théann solas ó aon mheán amháin go meán eile a bhfuil dlús difriúil ann 

(m.sh. ón aer go dtí an t-uisce), lúbann an solas. Tugtar an t-athraonadh solais air 

seo. 

Braitheann an méid solas a athraontar ar thonnfhad an tsolais. Dá ghearr an 

tonnfhad, is mó a lúbann sé. 

Dá bhrí sin, roinntear an solas bán tar éis dó aistriú ón aer go huisce agus bíonn na 

dathanna ar leith le feiceáil ann. Táimid in ann speictream na ndathanna atá sa tuar 

ceatha a fheiceáil sa spré solais! 

 

Roinnt fíricí spéisiúla! 

B’fhéidir go mbeadh tú ag smaoineamh leat féin cén fáth a mbíonn dubh mar 

thoradh ar dathanna éagsúla péint a bheith measctha le chéile, seachas bán. Is éard 

is cúis leis sin ná gur ionann an meascadh solais agus an suimiú agus gur ionann an 

meascadh dathanna agus an dealú. 

Is é dearg an dath ag a bhfuil an tonnfhad is faide i measc na ndathanna infheicthe. 

Bíonn sé ag lúbadh níos lú ná na cinn eile, de ghnáth, agus tá an uillinn idir an solas 

ionsaitheach agus an líne radhairc thart ar 42 céim nuair atá dearg le feiceáil. Mar 

gheall air sin, tá dearg le feiceáil ar bharr an tuar ceatha. 

Is é corcairghorm an dath a bhfuil an tonnfhad is giorra aige. Is gnách go lúbann sé 

níos mó ná na cinn eile, dá bharr. Chun an corcairghorm a fheiceáil, ní mór gurb é an 

uillinn idir an solas ionsaitheach agus an líne radhairc ná thart ar 40 céim. Sin an fáth 

go bhfuil an corcairghorm le brath ag bun an tuair cheatha. 

 

Dathanna an tuair cheatha 



 
 

 

Is ionann na dathanna ag seo a leanas agus raon na dathanna a dheirtear atá le 

feiceáil sa tuar ceatha, de ghnáth: dearg, oráiste, buí, glas, gorm, indeagó agus 

corcairghorm. 


